
Транспортдин налогар 
гун истемишна 

РАЙАДМИНИСТРАЦИЯДА СОВЕЩАНИЕ   

КЪУРБАНД СУВАР МУБАРАКРАЙ!
Аллагьди 

кьабул авурай!
Гьуьрметлу районэгьлияр! 

Къурбанд сувар мусурманар патал 
виридалайни багьа ва важиблу я. 
И суварилай вилик чакай бязибур 
Меккедиз Гьяждал физва. Ал-
лагьдиз муьтIуьгъвал, инсанрин 
рагьимлувал, мергьяматлувал, 
сабурлувал, кIевевайдан гъил 
кьун лишанламишзавай и сува-
рин кьилин шартI - адет гьайван 
тукIуна къурбанд садакьа гун я. 
Ада чаз кесибрин, багърийрин 
патахъай къайгъударвал авуниз 
эверзава. Аллагьдихъ элкъвена 
диндин шартIар кьиле тухуналди, 
кIевевайбурун гъил кьуналди, мер-
гьяматлувилин суваб краралди чна 
чун гунагьрикай михьзава. Къуй 
куь дуьаярни садакьаяр Аллагьди 
кьабул авурай! Чна квез чандин 
сагъвал, кIвалера гьуьрмет, бере-
кат артух хьун, мусурман диндал 
мягькем хьун тIалабзава. 

«Ахцегь район» МР-дин кьил                                                 
О.М.АБДУЛКЕРИМОВ

РД-дин Кьил С.А.Меликова 
нетижаяр кьуна

Къецепатан уьлквейриз ракъурда

Алай йисан 30-июндиз РД-
дин Халкьдин Собрани-
дин 13-сессия кьиле фена. 

Анал Дагъустандин Кьил Сергей 
Меликова региондин цIийи парла-
ментдин къурулушдин сифте йисан 
кIвалахдин нетижаяр кьуна.

– И вахтунда 13 сессия кьиле 
тухванва, Дагъустан Республикадин 
Кьил хкягънава, пуд йисан бюджет 
кьабулнава, региондин Гьукуматдин 
кIвалахдин гьакъиндай Дагъустан 
Республикадин Кьилин гьахъ-

гьисабдиз яб ганва, 84 законопро-
ектдиз килигнава, карчийрин ва 
уьмуьрдин четин шартIара гьат-
навай республикадин агьалийрин 
тереф хуьнихъ ракъурнавай 46 
закон ва Халкьдин Собранидин 34 
къарар кьабулнава, – лагьана РД-дин 
регьберди.

Идалайни гъейри, региондин 
регьбердин гафаралди, алай йи-
суз Дагъустанда контрактациядиз 
талукь месэладани гьалар хъсан 
хьанва. ИкI, къенин йикъалди 
республикадин исполнительный 
гьукумдин органри государстводин 
игьтияжрин кIвалахар ва къуллугъ-
ар тамамарун ва гьар жуьре шейэр 
къачун патал 77 процент такьатар 
контрактламишнава. Гекъигун 
патал лугьун: алатай йисан сифте 
паюна республикадин дережадин 
заказчикри 45 процентдилай гзаф 
тушиз такьатар контрактламиш-
навай.

Сергей Меликова алава хъувур-
вал, алай йисуз чи республикада 
193 школа ремонт хъийида, 179 

парк къулайдиз туькIуьрда, чпин 
яргъивилел 27 километр алай 40 
куьче кардик кутада, 72 километ-
рдин мензилда региондин ва чкадин 
метлебдин рекьер эцигда, къайдадиз 
хкида ва икI мад. 

Чи республикада промышлен-
ность вилик тухуникай рахуналди 
Дагъустандин Кьили къейд авурвал, 
технологиядин рекьяй уьлкведин 
аслу туширвал къазанмишунин 
мураддалди промышленный кла-
стерар вилик тухун патал уьлкведин 
Президент В.В.Путина Россиядин 
Гьукуматдиз кIвалахдин цIийи 
къайдаяр кардик кутунин асул 
рекьер тайинарунин патахъай тап-
шуругъ ганва. «Ибурни сифте ну-
батда пулдин такьатралди, яргъал 
вахтунин кредитралди таъминарун, 
налогрин рекьяй кьезилвилер гун я. 
Алай вахтунда республикадин ис-
полнительный гьукумдин органри 
винидихъ къейднавай крар уьмуьр-
диз кечирмишунал кIвалахзава. 
Абур 2023-йисан 1-январдилай кар-
дик акатда. Къенин шартIара вичи 
Россия чи къунши уьлквейрихъ 
галаз алакъаламишдай ва вич Дагъ-
устандин чилелай фенвай Кефер 
пад-Кьибле пад транспортдин ко-
ридор вилик тухуни важиблу метлеб 
къачузва», – лагьана С.Меликова.

Мукьвара РД-дин хуьруьн майишатдин ва 
суьрсетдин министр Мухтарбий Аджекова 
малумарайвал, Дагъустандин хуьруьн майи-

шатдин хилен зегьметчийри гележегда гьерен як, сар, 
консервияр, къушран як ва урбеч Китайдизни Персид-
ский заливдин уьлквейриз ракъурдайвал я. 

– Региондин карханайри чпин суьрсет Персидский 
заливдин уьлквейриз ва Китайдиз маса гунин география 
гегьеншаруникай фикирзава. Чахъ къецепатан уьлквей-
риз дуьгуь, гьерен як ва сар, емишрин ва майвайрин 
консервияр, къушчивилин суьрсет, гьакIни урбеч 
ракъурдай мумкинвал ава. Республикадин экспортерри 
халкьарин арадин выставкайра активвилелди ишти-
ракзава, чпин суьрсет халкьарин арадин электрондин 
алишверишдин «Amazon», «Ebay», «Alibaba» хьтин 
майданра эцигзава, – суьгьбетзава аграрный ведом-

стводин регьберди. 
Адан гафаралди, йисан эвелдилай эгечIна Дагъу-

стандин хуьруьн майишатдин зегьметчийри Ирандиз 
саки 65 тонн кьван гьерен як ва Азербайжандиз 270 
тонн ратарин хаммал ракъурнава. Идалайни гъейри, 
Дагъустандай Грузиядиз, Азербайжандиз, Ливандиз, 
Узбекистандиз жанлу заланвиле аваз 28 агъзур лапаг ва 
7 агъзур мал ракъурнава. Азербайжандиз, Израилдиз ва 
Узбекистандиз 1,4 агъзур тонн балугъарни маса ганва. 
Чи республикадихъ гьар йисуз къецепатан уьлквейриз 3 
агъзур тонндилайни гзаф дуьгуь маса гудай мумкинви-
лер ава. Алатай йисуз чи республикадин ООО «Нива» 
карханади Азербайжандиз 340 тонн дуьгуь маса гана. 
Алай йисан акъатнавай девирда аниз 140 тонн дуьгуь 
ракъурнава.   

Валентина Матвиенко – 
Дагъустанда

11-12-июлдиз РФ-дин Феде-
ральный Собранидин Федераци-
ядин Советдин председатель Ва-
лентина Матвиенко Дагъустанда 
хьана. Рабочий визитдин сергья-
тра аваз ам РД-дин Кьил Сергей 
Меликовахъ галаз гуьруьшмиш 
хьана. Ада республикадиз текли-
фунай региондин регьбердиз чух-
сагъул малумарна ва Дагъустанда 
вичиз акур гьаларикай куьруь 
суьгьбетна. 

– Зун Дагъустандиз хтун таву-
на хейлин вахт тир. И республика 
вилик физвай тегьер акурла, 
рикIиз гзаф хуш жезва. Чун яшай-
ишдин са жерге объектриз: аялрин 
бахчайриз ва школайриз килигна. 
Эхиримжи вахтара республикада 
30 далайни гзаф аялрин бахчаяр 
эцигнава. Куь регьбервилик квай 
команда йисаралди кIватI хьанвай 
месэлаяр гьялун патал алахънава. 
Алай вахтунда абур жезмай кьван 
фад гьялун патал мумкинвилер 
жагъурун чарасуз я, – къейдна 
регионрин палатадин спикерди. 

Федерациядин Советдин спи-
керди РД-дин халкьдин шаир Фазу 
Алиевадин 90 йисан юбилейдиз 
талукь серенжемра иштиракна, 
«Дагъустан Республика яшай-
ишдин ва экономикадин рекьяй 
вилик тухуниз гьукуматди куьмек 
гунин гьакъиндай» къарар уь-
муьрдиз кечирмишунин гьалдихъ 
галаз таниш хьана. И вахтунда 
Дагъустандин вилик акъвазнавай 
важиблу месэлаяр гьялун патал 
уьлкведин регионрин палатади ва 
республикадин гьукумди гележег-
дани санал кIвалахун веревирдна. 
Россиядин Президент Владимир 
Путина Дагъустандиз кьетIен 
рафтарвалзавайди къейд аву-
налди, Валентина Матвиенкоди 
региондивай Федерациядин Со-

ветдин патай тереф хуьник умуд 
кутаз жедайди лагьана.

– Вичин геополитикадин мет-
лебдиз килигна Дагъустанди 
Россиядин уьмуьрда гьамиша 
важиблу роль къугъвазвай. Алай 
вахтунда лагьайтIа, – им «Кефер 
пад – Кьибле пад» транспортдин 
коридор вилик тухун, Каспийдин 
мумкинвилер ишлемишун, къе-
нин шартIара регион вилик тухун 
патал алава рекьер ачухзавай маса 
хилер я, – къейдна ада. 

Вичин нубатда РД-дин Кьил 
Сергей Меликова Валентина 
Матвиенкодиз Дагъустандиз 
мугьман хьунай ва алатай йисуз 
регион Федерациядин Советда 
презентация ийидай мумкинвал 
гунай чухсагъул малумарна. РД 
экономикадин ва яшайишдин 
рекьяй вилик тухунин сифте 
нубатдин месэлайриз талукь со-
вещанидал Совфеддин спикерди 
Дагъустандин агьалийриз алатай 
Къурбанд сувар мубаракна. Чи 
республикадиз мугьман хьайи 
чIавуз В.Матвиенко «Махачкъа-
ла» аэропорт цIийикIа туьхкIуьр 
хъувунин 2-этапдин кIвалахрихъ 
галазни таниш хьана. 

Махачкъалада РФ-дин Игит 
Нурмегьамед Гьажимегьамедо-
ван тIварунихъ галай школадиз 
финикай рахуналди ада лагьа-
на: «Гьакъикъатдани и жегьил 
игитвилелди телеф хьана. Ам 
вичин тIварунихъ куьче ва школа 
ягъуниз лайихлу я. Нурмегьамед 
хьтин зурба ватанперес рухваяр 
тербияламишунай заз Дагъустан-
дин халкьдиз рикIин сидкьидай 
чухсагъул лугьуз кIанзава. Абур 
чпи исятда Донбассда тухузвай 
военный махсус операцияда иш-
тиракзавай игит аскерар я».

К ь в е д  л а г ь а й  ю к ъ у з 
В.Матвиенко Дербентдиз атана, 
ана "Нарын-Къала" къеледиз 
килигна, халкьдин сеняткарви-
лерин устадрихъ галаз гуьруьш 
хьана. "Куьн кьетIен энергетика-
дин надир чкада яшамиш жезва. 
Гьавиляй я жеди, квелай вири 
крар ина хъсандиз кьиле тухуз 
алакьзава", - разивилелди къейдна 
ада хъфидайла дагъустанвийриз 
мугьманпересвиляй чухсагъул 
малумаруналди.

Даш АЛИЕВ

12-июлдиз Ахцегь райадми-
нистрациядин активдин нубатдин 
совещание депутатрин Ахцегь рай-
собранидин председатель Абдул-
Керим Палчаеван регьбервилик кваз 
кьиле фена. Йикъан месэлайрай 
сифте гаф ада экономикадин отдел-
дин начальник Фарида Агьмедова-
диз гана. «Йисан 6 вацран пландин 
тапшуругъар эменнидай 78,8, чилин 

налогдай 76,3 процентдин тама-
марнава. 3 миллион манатдилай 
артух (вири буржарин14%) буржар 
вахканва», - кьилди къачуртIа, ла-
гьана ада.

РФ-дин МВД-дин «Ахтынский» 
ГИБДД-дин отделдин цIийиз тайи-
нарнавай начальник Мегьамедвели 
Алидарова залдавайбурун дикъет 
транспортдин налог гунал ва аялрин 
ДТП-рин вилик пад кьунал желбна.

-Транспортдин налог кIватIунай 

Ахцегь район республикада 28-чка-
дал ала. Бязи ксарин кIвачихъ 
гьатта 500 агъзур манатдилайни 
гзаф буржар кIватI хьанва (абурун 
тIварар кьуна). Месэладин важи-
блувал мад а кардикай ибарат я хьи, 
а пул чи рекьер туькIуьрун патал 
чкадин бюджетдиз хквезва. Руко-
водителри масадавай истемишиз 
регьят жеривал, сифте чпи налогар 
гунилай эгечIна, гъавурдик кутунин 
кIвалах активламишна кIанда. ДТП-
рин вилик пад кьуникай рахайтIа, 
1-июндин делилралди, Дагъустанда 
505 ДТП-дик 88 кас телеф хьанва 
(абурукай 10 аял) ва 600-лай артух 
ксар больницайриз аватнава. Себеб 
рекьерин хатасузвал хуьнин исте-
мишунрал амал тавун я…, - лагьана 
ада.  



2 ЦIИЙИ ДУЬНЬЯ 13-июль, 2022-йис, №28

Тарихдин ирс хуьн
ТУРИЗМТамерлан Ильясован 

экуь руьгьдиз бахшна

Дагъустандикай – куьруь кинозарисовкаяр

Д.ШЕРИФАЛИЕВ

И мукьва ЦIийи Гъуьгъвезрин 
хуьре «Намус хуьзва!» лишандик 
кваз «Кьиблепатан Дагъустандин 
спортдин къугъунар – 2022» кьиле 
фена. Абура Ахцегь, Докъузпара, 

Мегьарамдхуьруьн, СтIал Сулей-
манан тIварунихъ галай районрай 
ва Дагогни, Избербаш шегьеррай  
тир армиядин жергейриз эверза-
вай яшарин жегьилри иштиракна. 
Хъсандиз тешкилнавай акъажун-
рин шартIара жегьилри спортдин 
гьар жуьре рекьерай чпин къува-
тар, алакьунар къалурна. 

Къейдин, армрестлингдай Ра-
виль Тагьирбегов, Агьмед Къур-

банов ва Давид Ризванов гъалиб 
хьана. Турникдал виридалай пара 
жимарни (подтягивание)  Давида 
авуна. 24 килограммдин гирванка 
виридалайни яргъаз Мурсал Мегь-
тиханова гадарна. Амма судьяярни 
тамашачияр иллаки 9 йисан яшада 

авай Давид Ризванова чилелай 
305 сеферда отжимание авуналди 
гьейранарна. «Эвелимжи нубатда, 
им зи бубадин ва тренердин агал-
кьун я»,- агъайнивилелди лагьана 
гъвечIи пагьливанди. Турнирда 
Шихагьмед Шихагьмедова пнев-
матикадин винтовкадай лишанар 
кьунин, Анзор Мирзоевани Мур-
сал Мегьтиханова акъвазай чка-
дилай яргъал хкадарунин, 100 мет-

рдин мензилдиз зарбдиз зверунин 
ва СтIал Сулейманан тIварунихъ 
галай райондин жегьилри канат 
ялунин дисциплинайрай лап хъсан 
нетижаяр къалурна. Гъалиб хьай-
ибур грамотайризни медалриз ва 
турнирдин спонсор, меценат На-
риман Газалиеван патай пулдин 
премийриз лайихлу хьана. 

– Спортдин и турнир чна Укра-
инадин нацистрихъ ва абуруз 
футфа, куьмек гузвай НАТО-дин 
уьлквейрихъ галаз женг чIугвазвай 
Россиядин къудратлу армиядин те-
реф хуьн яз ва дяведин кьетIен опе-
рациядин женгина игитвилелди 
телеф хьайи чи ватанэгьли жегьил 
офицер Тамерлан Ильясован экуь 
къаматдиз бахшна кьиле тухузва. 
Мурад-метлеб акьалтзавай несил 
куьчедин пис таъсирдикай хку-
дун, жегьилар руьгьдизни чандиз 
мягькем халисан ватанпересар яз 
тербияламишун я, – лагьана тур-
нирдин тешкилатчи, армрестлинг-
дай РФ-дин спортдин мастервиле 
кандидат, Гъуьгъвезрин школадин 
муаллим Исамудин Шагьэмирова. 

Разивилелди къейдин, респу-
бликада жегьилрин крарин рекьяй 
РФ-дин Гьукуматдин политика 
кьиле тухунин серенжемра актив-
нидаказ иштиракунай Шагьэми-
ров Исамудин Имамединовичаз 
жегьилрин крарин рекьяй РД-дин 
Министр К.Р.Саидован къул ва 
муьгьуьр алай Чухсагъулвилин 
чар ганва. Чандин сагъвал ва обще-
ственный крарин рекье ваз мадни 
еке агалкьунар хьурай, Исамудин 
стха!    

4-июль, Ахцегьар, пакамахъ. 
Паталай атанвай журналистар 
ина тамашуниз лайихлу чкайрин 
шикилар ягъиз, инсанрихъ галаз 
рахазва.  Эхиримжи вахтунда 
райондин дагълух хуьрерани кваз 
туризм артмиш жезвай шартIара 
им адетдин гьал я, инсанар вердиш 
хьанва. Чун мугьманрихъ галаз 
мукьувай таниш хьана. Журналист 
Анатолий Сулеймановни кино-

режиссёр Альберт Хачманукян 
– Москвадин «База медакроскт» 
фирмадин векилар Дагъустанда 
туристриз гьеле са артух малум 
тушир чкайрикай Ютуб къаналдиз 
документальный гъвечIи кино-
фильмаяр туькIуьриз атанва. 

– Ингье 3-4 югъ я, чун блогерар 
яз, жуван хушуналди Дагъустан-
дин тамашуниз лайихлу чкайра 
къекъвезва; чкадин жемятдихъ 

галаз суьгьбетарзава, – лугьузва 
абуру. – Месэла,  Докъузпарада 
чпиз тешпигь авачир хьтин гуьзел 
ва гьайбатлу Яру дагъ, Базар дуь-
зуь, Шалбуздагъ дагълари ва анра 
альпинистрин маршрутри чаз еке 
таъсирна. Европада виридалайни 
кьакьан дагълух Къурушрин хуьре 
мехъерик хьана. Чна фикирнавай 
хьи, ана свас балкIандаллаз гъи-
да. Амма ваъ, джипдаваз гъана. 
Къули райондин Цовкра хуьре 
симинин пагьливанрикай, Вачи 
хуьре чатухъанрикай, Дахадаев 
раондин Кубачи хуьре яракьрин 
устIаррикай, Рутул райондин 
Хъуьлуьда хуьруьн саларбанрикай 
зарисовкаяр туькIуьрна. Ингье, 
гила Ахцегьиз акъатнава. Ина, 
гьакъикъатдани, инсан гьейран 
ийидай гуьзел тIебиат ава. Юкьван 
асиррин дагъви архитектуради 
(анаг девирдин цIийивилерикай 
хвена, гележегдин несилриз таз 
хьанайтIа хъсан тир) вичел фикир 
желбзава. Фикирдик Ахцегьрин 
машгьур музейдикай, урусрин 
19-асирдин къеледикай, кудай дар-
ман ятарин гьамамрикай итижлу 
сюжетар яратмишун ква. Къуй 
чир хьурай вирибуруз Дагъустанда 
тамашуниз, чандин сагъламвал 
мягькемаруниз ва ял ягъуниз лай-
ихлу ва гьа са вахтунда парабуруз 
малум тушир гьихьтин хъсан, 
секин хелвет пипIер аватIа.  

КВЕЗ ЧИДАНИ? 

ТIебиатдикай 
итижлу делилар
•	 Дуьньядин картайрал агъзурдав агакьна цин 

кIаник квай дагълар къалурнава, амма гьакъикъатда 
абурун кьадар 100 агъзурдалайни гзаф я.

•	 Нидерландар хушраканар гзаф авай уьлкве я.
•	 Антарктидада 2 миллион йисалайни гзаф 

вахтунда марф ва жив къун тавунвай чкаяр ава.
•	 Антарктидада анжах са вацI ава Оникс. Ам 

йиса анжах кьве вацра авахьзава.
•	 Эхиримжи 30 йисан девирда гарун йигинвал 

60 процентдин яваш хьанваз гьисабзава.

•	 Дельфинрин хамунин винел патан къат гьар 
кьве сятда цIийи жезва.

•	 Пенек-пенек хьайи хам алай акулайрин къене 
шарагри сада-сад незвай дуьшуьшар гзаф жезва. 
Адет яз, и кар шарагриз сарар экъечIайдалай кьулухъ 
арадал къведа.

•	 Антарктида вири терефрихъай океанри кьун-
ва, Арктика   континентри.

•	 Эгер вили китди сиве яд кьуртIа, цин заланвал 
адан бедендин заланвилиз барабар жеда.

•	 Виридалайни еке гевгьердин кIусунин залан-
вал ругуд килограмм я.

•	 Гьажибугъда экъечIдайла, адай жаркь-жаркь 
ванер акъатда.

•	 Эхиримжи 4 агъзур йисуз гьич са вагьшини 
кIвалин гьайвандиз элкъвенвач.

РД-дин культурадин ирс 
хуьнин рекьяй Агентстводин 
пресс-къуллугъди хабар гайи-
вал, Дагъустанда авай гьам фе-
деральный ва гьамни региондин 
метлебдин культурадин ирси-
нин са жерге объектар агалнава. 

РД-дин культурадин ирс хуьнин 
рекьяй Агентстводи и месэладиз 
талукь яз акъуднавай буйругъар 
абур чпин чилерал алай чи ре-
спубликадин муниципальный 
образованийрин кьилериз ва ха-
тасузвал таъминарунин мурад-
далди а объектар авай гьалдиз 
талукь материалар районрин 
прокуратурайризни ракъурнава.

Алай вахтунда агалнавай куль-
турадин ирсинин объектрикай 
яз Табасаран райондин Хустиль 
хуьре авай «Дюрк» кьветI (пе-
щера) къалуриз жеда. Къейдин, 
алай йисан мартдин вацра къвайи 
марфарилай кьулухъ инаг уьцIена. 
Пешекарри кьиле тухвай ахтар-
мишунри къалурайвал, тIебии 
себебрикди и объект гележегдани 
чукIунин хаталувал амукьзава. 
Шаксуз, и карди неинки памятник, 
гьакI адаз тамашиз къвезвай ин-
санрин уьмуьр ва сагъламвал па-

тални къурхулувал арадал гъизва.
Къати марфар себеб яз гьакI 

Ахцегь райондин Фиярин хуьре 
авай 18-асирдин минарадизни 
еке зарар хьанва. Дагнаследиедин 
къуллугъчийри ина имаратдин 
вилик пад чкIанвайди, цлара 

хъиткьерар арадал атанвайди 
къейднава. «И объект федераль-
ный хсусиятда ава. Къейднавай 
минара вичин ихтиярда авай 
Росимуществодин РД-да авай 
территориальный управленидиз и 
чка чукIунин вилик пад кьунин ва 
ам туькIуьр хъувунин рекьяй се-
ренжемар кьабулун теклифнава», 
– лагьана Агентстводин векилди. 

И жуьредин предписанияр 
гьакIни Росимуществодин Дагъу-
станда авай ТУ-ди Ахцегь район-
дин Хуьруьгрин хуьруьн вичихъ 
минарани галай 18-19-асиррин 
Жуьмя мискIиндизни талукь язни 
ракъурнава. Инагни, гьайиф хьи,  
чкIизвай гьалда ава. Къейдин, и 
мискIиндин гьам къава ва гьамни 
минарада хъиткьерар арадал атан-
ва. И чкайрин къенез яд финикди 
цлар чкIизва. Вири и жуьредин 
крари тарихдин зурба и памятник 
чавай къакъатунал гъун мумкин я.  

РЕШЕНИЕ

РЕСПУБЛИКА ДАГЕСТАН                                                                                                           
      МУНИЦИПАЛЬНОЕ ОБРАЗОВАНИЕ                                                               

  «АХТЫНСКИЙ РАЙОН»                                                                              
  СОБРАНИЕ ДЕПУТАТОВ 

МУНИЦИПАЛЬНОГО РАЙОНА

   17  мая  2022 г.     № VII-СД-17-3    с. Ахты

О принятии проекта Решения  «О внесении из-
менений  в Устав муниципального района «Ахтын-
ский район»» и назначении публичных слушаний

      В целях приведения Устава муниципального 
района «Ахтынский район» в  соответствие с Феде-
ральным Законом от 06.10.2003 №131-ФЗ (в редакции 
Федеральных законов от 19.11.2021 №376-ФЗ,  от 
30.12.2021 №492-ФЗ, от 20.07.2020 №236-ФЗ) и 
ст. 44 Устава муниципального района «Ахтынский 
район» Собрание депутатов муниципального района    

РЕШИЛО:

1.	 Принять проект Решения Собрания депута-
тов муниципального района «Ахтынский район» «О 
внесении изменений и дополнений в Устав муници-
пального района «Ахтынский район»» (приложение 
№ 1).

2. Опубликовать проект Решения Собрания де-
путатов муниципального района «Ахтынский район» 
«О внесении изменений и дополнений в Устав муни-
ципального района «Ахтынский район»»  в районной 
общественно-политической  газете «Новый мир».

3. С целью организации работы по учету пред-
ложений граждан по проекту Решения Собрания 
депутатов муниципального района создать рабочую 
группу Собрания депутатов муниципального района 
численностью 4 депутата в составе согласно при-
ложению № 2.

4. Установить, что предложения граждан по про-
екту Решения Собрания депутатов муниципального 
района «Ахтынский район» «О внесении изменений 
и дополнений в Устав муниципального района «Ах-
тынский район»» принимаются в письменном виде 
комиссией Собрания депутатов муниципального 
района до 17 июня 2022 года по адресу: Ахтынский 
район, с. Ахты, здание администрации муниципаль-
ного района, кабинет председателя Собрания депу-
татов муниципального района, с 9.00 до 16.00 часов 
в рабочие дни.

5. Для обсуждения проекта Решения Собрания 
депутатов муниципального района с участием жите-
лей руководителю рабочей группы, указанной в пун-
кте 3 настоящего решения, организовать проведение 
публичных слушаний 21 июня 2022 года  в 14.00 ч. 
в зале совещаний  администрации муниципального 
района по адресу: с Ахты ул. Г. Ахтынского, 3.

6. Утвердить Порядок проведения публичных 
слушаний по проекту «О внесении изменений и до-
полнений в Устав муниципального района «Ахтын-
ский район»» (приложение №3).

7. Предложить жителям района, предприятиям, 
учреждениям, организациям, общественным объеди-
нениям, расположенным на территории  муниципаль-
ного района «Ахтынский район», принять участие в 
данных публичных слушаниях.

8. Протокол публичных слушаний подлежит 
опубликованию на официальном сайте МР «Ахтын-
ский район».

9. Провести заседание Собрания депутатов му-
ниципального района по вопросам:

1) учета предложений граждан по проекту ре-
шения;

2) принятия Решения Собрания депутатов муни-
ципального района «Ахтынский район» «О внесении 
дополнений в Устав муниципального района «Ахтын-
ский район»» с учетом мнения населения.

10. Настоящее Решение подлежит одновремен-
ному опубликованию с проектом Решения Собрания 
депутатов муниципального района «Ахтынский 
район» «О внесении изменений и дополнений в Устав 
муниципального района «Ахтынский район»»  и всту-
пает в силу со дня его официального опубликования.

Председатель Собрания депутатов                                                                          
 МР «Ахтынский район»                                                               

А-К.Н. ПАЛЧАЕВ

                            Приложение № 1                                                             
к решению Собрания депутатов                                                                                                                                        

      муниципального района «Ахтынский  район»                                                                                  
от «17» мая  2022г. №VII-СД- 17-3 

Проект Решения Собрания депутатов МР «Ах-
тынский район»                             

«О внесении изменений в Устав 
муниципального района «Ахтынский район»»

В целях приведения Устава муниципального 
района «Ахтынский район» в  соответствие с Феде-
ральным законом от 06.10.2003 №131-ФЗ (в редакции 
Федеральных законов от 19.11.2021 №376-ФЗ,  от 
30.12.2021 №492-ФЗ, от 20.07.2020 №236-ФЗ)  и 
ст. 44 Устава муниципального района «Ахтынский 
район» Собрание депутатов муниципального района    

РЕШИЛО:

  Внести в Устав муниципального района 
«Ахтынский район» следующие изменения и до-
полнения: 
1.	В пункте 34 части 1 статьи 6 слова «, про-

ведение открытого аукциона на право заключить до-
говор о создании искусственного земельного участка» 
исключить.

2.	Дополнить статьей 15.1 следующего со-
держания:

«Статья 15.1. Инициативные проекты
1.	 В целях реализации мероприятий, имеющих 

приоритетное значение для жителей муниципального 
района или его части, по решению вопросов местного 
значения или иных вопросов, право решения которых 
предоставлено органам местного самоуправления, в 
местную администрацию может быть внесен иници-
ативный проект. 

2.	 Порядок определения части территории 
муниципального образования, на которой могут 
реализовываться инициативные проекты, порядок 
выдвижения, внесения, обсуждения, рассмотрения 
инициативных проектов, а также проведения их 
конкурсного отбора устанавливается нормативным 
правовым актом Собрания депутатов муниципально-
го района в соответствии со ст. 26.1 Федерального За-
кона от 06.10.2003г. №131-ФЗ «Об общих принципах 
организации местного самоуправления в Российской 
Федерации»».

3.	В статье 29:
а) часть 5 изложить в следующей редакции:
«5. Глава муниципального района не может быть 

депутатом Государственной Думы Федерального Со-
брания Российской Федерации, сенатором Российской 
Федерации, депутатом Народного Собрания  Респу-
блики Дагестан, занимать иные государственные 
должности Российской Федерации, государственные 
должности субъектов Российской Федерации, а также 
должности государственной гражданской службы и 
должности муниципальной службы, если иное не 
предусмотрено федеральными законами».

б) часть 6 изложить в следующей редакции:
«6. Глава муниципального района не может 

одновременно исполнять полномочия депутата пред-
ставительного органа муниципального образования, 
за исключением случаев, установленных Федераль-
ным Законом от 06.10.2003г. №131-ФЗ «Об общих 
принципах организации местного самоуправления 
в Российской Федерации», иными федеральными 
законами.».

4.	часть 4 статьи 53 дополнить абзацем вто-
рым:

«Проведение проверки соответствия кандидатов 
на замещение должности руководителя финансового 
органа муниципального района квалификационным 
требованиям осуществляется с участием Министер-
ства финансов Республики Дагестан. Порядок участия 
Министерства финансов Республики Дагестан в про-
ведении указанной проверки устанавливается законом 
Республики Дагестан».

Председатель Собрания депутатов                                                                          
      МР «Ахтынский район»                                                               

А-К.Н. ПАЛЧАЕВ

Давам хъхьанвай 
тарихдин женг

ЖУРНАЛИСТДИН КЪЕЙДЕР

Нариман ГЬАЖИЕВ,
зегьметдин ветеран,
журналист

(Эвел 24-27-нумрайра)

Россиядин спецоперация 
давам жезва, анжах адан 
еришар дегиш жезвайди 

хьиз аквазва, Армиядин хиве 
«Красный крестдин» везифаяр 
пара хьанва: аявал хъийиз куьчар-
завай беженцияр, гуманитарный 
куьмекар гун, есирвилиз къвез-
вайбур кьабулун, хирер алайбур 
госпиталриз ракъурун, амайбу-
рузни шартIар туькIуьрун. «Азов-
сталъ» хьтин объектрин кIанерик 
тIеквенра, кьечIера чуьнуьх хьан-
вай бандитар анрай ахкъудунал 
машгъул хьанвай аскеррин гьере-
катар «вялотекущий» (кагьулдиз 
физвай) женгериз элкъвенва. 
Вилерикай гьакьван таниш Рос-
сиядин гьакъикъатдин шикилар 
карагзава:

Три стертых треплются 
шлеи, 

Вязнут спицы росписные
В расхлябанные колеи… 

(А.Блок)
Дяве физвай Украинадин май-

данра секин я. Ачух цаварай, ге-
гьенш рекьерай чилерилай къурху 
авачиз, Иблисдин зияратдал хьиз, 
Киевда ацукьнавай Зеленскийдин 
кьилив еке делегацияр галаз гагь 
США-дин оборонадин министр 
Остин, гагь саксонрин челночный 
дипломат, Великобританиядин 
премьер Б.Джонсон пайда жез 
адаз яракьар, пулар, амай куьме-
кар хиве кьаз Киевдин узникдин 
руьгь мягькемарзава. Рекьерай-
ни гьа гьамиша хьиз яракьрив 

ацIанвай эшелонар, бензин-нафт 
ва амай затIар тухузвай составар 
физва. Са манийвални абуруз авач. 
Дявени давам жезва, адан эхир, 
ам квел ва мус куьтягь жедатIа 
лугьун четин я. Дявеяр акунвай 
женгинин генерал В.Шаманова 
лагьанва: «Башламишнавай мах-
сус операция Украинадин Запад-
ный сергьятра акьалтIарна кIанда. 
ЭгечIнавай кар политика ва поли-
тикар къаришмиш хьана эхирдал 
тагъана куьтягьайтIа, адахъ геле-
жегда гзаф пис нетижаяр жеда». 
Низ талукь ятIа, ван хьун лазим 
я. Военный аналитикал машгъул 
муькуь генерал Е.Бужинскийдини 
вичин фикир ачухдиз малумар-
нава: «Физвай спецоперацияда 
гуьзетзавай нетижаяр хьун патал 
Россиядин армияди геж тавуна ра-
дикальный (кьетIен) серенжемар 
кьабулун лазим я. Мумкинвилер 
армиядихъ ава…».

Генералриз чпи вуч лугьузватIа 
хъсандиз чизва.

P.S. Россиядин авиацияди 
яна кукIварнавай Украинадин 
майданра авай кьван США-динни 
НАТО-дин яракьар Донбассда 
са майдандал кIватIна, ачух ца-
вун кIаник «Кладбище оружия» 
(яракьрин эхират) туькIуьрун 
гзафбуру разивилелди кьабулдай. 
Са архитектурный аркадал ва я 
рекламный баннердал Александр 
Невскийдин гафарни галаз:

«Кто придет к нам с мечом,
От меча и погибнет.
На том стояла и будет стоять
Великая Русь!»
Европадиз насигьат жедай, 

амайбурузни регьят.             

САДАКЬА ВУЧ Я?
ДИН

ОБЪЯВЛЕНИЕ
о проведении публичных 

слушаний

3500 гьер 
чара авуна

Администрация СП «сель-
совет Луткунский» со-
общает о проведении 

публичных слушаний по обсуж-
дению вопроса предоставления 
разрешения  на изменение вида 
разрешенного использования:

1 . З е м е л ь н о г о  у ч а с т -
ка с кадастровым номером 
05:22:000003:2219, общей пло-
щадью 340  кв.м., расположенного 
по адресу: Республика Дагестан, 
Ахтынский район, с.Луткун, 
ул.Горная 8, принадлежащего на 
праве собственности администра-
ции СП "сельсовет Луткунский", 
категория земель «земли населен-
ных пунктов», с разрешенного 
использования «Общественное 
управление, на вид разрешенного 
использования земельного участ-
ка- «Социальное обслуживание» 
код 3.2.

2.Комиссии по результатам пу-
бличных слушаний подготовить и 
представить главе СП «сельсовет 
Луткунский» заключение и реко-

мендации о предоставлении раз-
решения на условно разрешенный 
вид использования или об отказе 
в предоставлении разрешения 
с указанием причин принятого 
решения.

Публичные слушания состоят-
ся в 10 часов 00 мин. 08.08.2022 г. 
по адресу: Республика Дагестан, 
Ахтынский район, с. Луткун, 
ул. Горная 8,  здание админи-
страции сельского поселения 
«сельсовет Луткунский».

С полной информацией по 
указанным вопросам можно оз-
накомиться в администрации СП 
«сельсовет Луткунский», а также 
на официальном сайте сельского 
поселения «сельсовет Луткун-
ский»  в сети Интернет: 

http://сс-луткунский.рф/news
Письменные рекомендации 

и предложения по вопросам пу-
бличных слушаний принимаются 
по адресу: Республика Дагестан, 
Ахтынский район, с. Луткун, ул. 
Горная 8.

Гьажи Салягь САЛЯГЬОВ, 
Калукрин хуьр

Абу Хурайрадилай (Аллагь 
вичелай рази хьурай) чав ихьтин 
риваят агакьнава. Чи пайгъам-
барди (с.а.с.) лагьана, эгер са кас-
ди гьар юкъуз рагъ къекъечIайла 

садакьа гуз хьайитIа, адан дере-
жа хкаж жеда. Эгер кьве касдин 
гьуьжет судди гьакьуналди дуьз 
атIуз хьайитIа, ам садакьа я. Са 
кас гьайвандал акьалдарун ва я 
пар тухунни, гьар хуш келимани, 
мискIиндиз къачузвай гьар са 
къадамни, рекьелай инсанриз 

манийвалзавай са къван, шей 
алудунни садакьа я. 

Мусурманрин виридалай-
ни метлеблу Къурбанд 
суварин гьуьрметдай 

Дагъустанда кесиб хизанриз 
паюн патал сенатор Сулейман 
Керимова вичин патай 3500 гьер 
чара авуна. «Гьар са кIвализ як» 

акция адет яз чIехи Къурбанд 
суварин вилик тухузва. Сулейман 
Керимовани адак экечIун кьетIна. 

«Бурхан» Фондунихъ галаз 
санал садакьадин як Дагъустан-
да кесиб агьалийриз пайдай-
вал я. Фондуна къейдзавайвал, 
С.Керимова гьамиша куьмекар 
агакьарзавайвили Дагъустандин 
вири районра ва шегьерра мергья-
матлувилин хейлин серенжемар 
кьиле тухузва.    

ПОЭЗИЯДИН ДАФТАРДАЙ

Къазалийрин ГЬАСАН

Севинжи МУРТУЗАЛИЕВА

СА ВАХТАРА 
АКI ЖЕДА ЗАЗ

Са вахтара лап акI жеда заз,
Дуьньядин руьгь кьуьзуь хьанва.
ГъвечIи аял акьуллуз рахаз,
Вахтсуздаказ чIехи хьанва.

Инсанарни дегиш жезва фад,
Вахтунилай вилик  камар вегьиз.
Са вахтара акI жеда заз лап,
Хуляй еке къанал физвай хьиз

Телевизордиз гайила  яб,
Фикирда:  гьакь ятIа, таб.
На хиялда:  авунва яраб,
Инсанриз суьгьуьрдин запаб.

Ютубди чирда чаз гьар са кар,
Тик-ток ава алачиз рахар,
Са вахтара лап жеда заз акI,
Ахъа хьанвай хьиз инсанрин хак.

Са вахтара лап акI жеда заз,
Дуьньядин руьгь кьуьзуь хьанва.
Инсанарни  и  кардихъ галаз
Вири санал рази хьанва.

КIАНДАТIА
Хьаназ  кIандачтIа  кьарада,
Дагъдин рекье вун гьекьеда,
ЧIалар  лугьуз  ваз чарада,
Дуьзвал хуьх  вуна датIана.

КIандатIа ваз  къуьл  кьурана,
Ви кац ракъиник  ксана,
Вун хьтинбур мадни ацIана,
Дасмалчи хьухь  датIана.

Са кар алудмир рикIелай,
ТIалабзава лап  кIевелай:
Дуьзвилин кьил жеда вине,
Дасмалчидин вилер – чиле.

САДАНИ МАСАД 
МИЙИР АЙИБ

За яшайиш тухузва,
Масад инжиклу тавуна,
Зи гъалатIрин жаваб гузва,
Хъсанни пис гекъигна.

Жедач уьмуьр тухуз дуьз,
Акъваз жедач шехь тавуна,
Гьикьван кIандачтIани рикIиз,
Себ тагана, таб тавуна.

Жедач вири са гъиляй кьаз,
Са журе виридаз кIанивал.
Дуьнья  физва  акваз-такваз,
Тахьана чахъ гьич дуьзвал.

Амма  кьисметдал рази я,
Шукур Аллагьди гайивал,
Незвайди  гьалал ризкьи я,
Незва хвене за инсанвал.

Зи гунагьрин зун я сагьиб,
Шукур хьайда гъил къачурай,
Садани масад мийир айиб,
Чи инсанвал чахъ  амукьрай.

АЛАЙ ДЕВИР 
ИХЬТИНДИ Я

Инсанар фад жезва дегиш,
Такурдай кьаз, тийиз сеймиш,
И кардив чун жезвач вердиш,
Алай девир ихьтинди я.

Агьвал дегиш хьанмаз, гьелбет,
Вуна гайи акьул-куьмек,
Садазни къе жезвач герек,
Алай девир ихьтинди я.

Фу хъуьтуьлиз, маса гуз вун,
Адет хьанва чIурукIа рахун,
Инсандикай жезва маймун,
Алай девир ихьтинди я.

Дуьз рахадай герек туш мез,
Дуьз гафунал жезва хъуьрез,
Гьахъвилихъни авач терез,
Алай девир ихьтинди я.

Герек  амач  куьгьне адет,
Амач адахъ сифте къимет,
Дегишнава вичин суьрет,
Алай девир ихьтинди я.

Амач гила намус, абур,
Амач гьалар чаз гьич акур,
Садан вуна хамир хатур,
Алай девир ихьтинди я.

  ЗИ ХТУЛ ВЕЛИХАНОВ 
МЕГЬАМЕД МУРАДОВИЧ

Мегьамед вун чи дамах я
НекIедин дад сиве амай,
Аялвилихъ вил галамай,
Ватан хуьнуьх рикIе гьатай,
Къакъатна Мегьамед чавай.

Ваз цIай гайи ягъид вилер,
Буьркьуь хьурай, хурай гъилер,
ЦIун ялавдив кIевна рекьер,
Мегьамед къакъудай чавай.

На чан гайи Донбассдин чил,
За гьикI лугьун, хараба хьуй!
Мегьамедахъ галамай вил,
Диде-буба, квез сабур гуй.

Мегьамед, ви кьуд пад ялав,
Вун ялавдин гьатна юкьва,
РикIиз кьий ви, чан багьа хва,
Авладрин рикI атIана на.

КватIани ви беден чилик,
Вун Ватандин язва игит,
Ватан патал чан гайи икI,
Вун чи дамах я, Мегьамед.

Ваз а дуьнья гегьеншдиз гуй,
Вун фердаус женнетда хьуй.
Жегьил жаван экуь къамат
РикIе амукьда гьамишалугъ.

Диде-бубад лувар тир вун,
Жегьил свасан – рикIин мурад.
Стхадиз тир далудихъ дагъ
Мегьамед, тир вун чи дамах.

АтIутI закай вил лагьана,
Багъишна са милайим хъвер.
Эхиримжи сефер яз на
Ахгална ви чIулав вилер.

Чан играми Мегьамед хва,
Вун хьтинбур пара ава.
Квез женнетда хьурай чка,
Руьгь лиф хьана цава ава.

ХьанатIани куьруь уьмуьр,
Ви махунин жедач эхир.
Мегьамед я игит лагьай тIвар
Амукьда дуьнья амай кьван.

Хъуьрезвай ви гуьзел шикил,
ГьикI алкIурда сурун къванцел?
КIвачерикай гакъатна чил,
Ви авладар хьанва сефил.

Буба кIани ви руш бала,
Вилин экв хьиз, хуьда чна,
Ватан патал чан гайи хва,
Валди дамах ийида чна.

Ви хизанриз сабур гурай,
Ваз женнетар кьисмет хьурай,
Пайгъамбардин нур чинаваз
Эхиратда дуьшуьш хьурай.

ЛЕЗГИСТАН

Лезгистан чи гуьзел Ватан
Дагъвияр – чун игитар я.
Давуданни Шарвилидин
Чун невеяр, несилар я.

Гьам дагъ я вун, гьамни аран
Къуй Лезгистан авадан хьуй!
Садвилелди вилик физвай,
Лезги миллет саламат хьуй.

Кьил цаварив агакьзавай
Такабурлуд я Ватан чи,
РикI ачух, шад, мугьманрперес
Яшамишрай Лезгистан чи.

Дагъларикай, дерейрикай,
Кьезил, михьи гьавадикай,
Дидед хийир дуьадикай,
Садрани тух жедан инсан?

Азад цавар, мублагь чуьллер,
Секин йифер, экуьн сегьер,
Багъишзавай ачух рекьер,
Яшамишрай чи Лезгистан!

ВАТАН ПАТАЛ ЧАНАР 
ГАЙИ ДАГЪУСТАНДИН 

ИГИТРИЗ
Кьилел къверид лугьуз жедач,
Кхьенвайди чIуриз жедач
Гьар къушракай билбил жедач,
Лекь ятIа ам сефил жедач.

Дагъустандин дугъри лекьер,
Алмасдилай хци рикIер,
Гьазур я хуьз Ватанд сенгер,
Кьегьалриз дуьз хас тир тегьер.

Инсандиз дерт хьайи чIавуз
Дерт ахъайдай диде кIан я.
Диде-Ватан хуьда лугьуз,
Ам паталди гудайд чан я.

Йиферизни тийиз ахвар,
Ватандикай ийиз хиялар,
Душманд хура мягькем къвазна,
Чанар гайи чан балаяр.

АлатайтIан шумуд йисар,
Алатдач куьн гьич рикIелай,
Кьисмет хьурай квез женнетар,
Ватан патал гайи чанар.

ЧИ РОССИЯ РАГЪ ХЬИЗ Я

Шумуд жуьре дяведин цIу 
канатIани,
Чи Россия лигим гьулдан дагъ 
хьиз я.
Лацу, чIулав булутрикай эхкIечIна
Вир дуьньядиз, чим гудай са рагъ 
хьиз я.

Белки дагълар рикIиз чими же-
дачир,
Зи хайи хуьр авачиртIа дагълара.
Кул-кусрикай тамун ухшар къве-
дачир,
ХьаначиртIа чакъалар а валара.

Фуни, кьелни тIуьна, гьахьна 
хамуна,
Фенвай шумуд йисар кам-камуна,
Украинади булахдин яд рагъулна,
Фур атIана, кIаникай, чир тавуна.

Гьар са чIиб чил, накьвар, къва-
нер, къизил тир,
Россияд халкь игитар я, лигим 
тир,
Гишин кицIер кьуд патахъай 
алтIушна,
Санал тIуьнвай фуаз кIур гуз 
агучIна.

Фашизмадин ухшар алай алчахар,
Къурумсахар, иландин рикI къе-
невай,
Рагъ акIидай патавай нацистар,
Украинад кьил-кьилелай алудай.

Зеленский угъраш хьана кьиле-
вай.
Алчах кфир, нацистризни яб гана,
Куьгьне дявед хирер гьел сагъ 
таххьанвай,
Кесиб халкьдиз зулумарна, ка-
бабна.

Къалур ийиз Россиядин солдатар,
Урус чIалан халкь авуна кармашар,
Кьил кутунвай Америкад фит-
некар,
Тахсиркардиз а дуьньяда сур 
хьуй дар.

Россиядин девлетарни багъишна,
Украинадин халкьар вилик ку-
туна,
ЧIехи хьайи бармак гьатна ви-
лера,
Зеленский гьатна чIуру рекьера.

  ГЬАЙИФ ЖЕДА

Пара гьайиф жеда рикIиз,
ЦIуд саралди са хизан хьиз,
Яшамиш хьай са уьлкведа
Миллетди гьикI душманвалда?

Фашизмадин ухшар алай,
Кафирар, халкьдин арадавай,
Украинад кьиле авай
Зеленский нацист хьана.

Рагъ акIидай пата авай
Уьлквейрини тереф хвена,
Украинадин келлегуьзри
Урус халкьдиз зулумарна.

Ватанд чIехи дявед хирер,
Гьеле бегьем сагъ таххьанвай.
Зеленскийдин кьилиз эссер
Яна халкьар кармашзава.

Са тахсирни квачиз гьикьван,
Чанар телеф хьана жаван.
Зеленский, цIа куй ви чан,
Вуч лагьайтIан туш вун инсан.

Райондин «ЦIийи дуьнья» 
газетдин редакциядин къул-
лугъчийри Нариман Мамедо-
ваз уьмуьрдин юлдаш, Хади-
жатаз ва Мамедаз играми диде

ФАТИМА

вахтсуздаказ кечмиш хьуниз 
килигна, дериндай хажалат 
чIугуналди, башсагълугъвал 
гузва. Рагьмет хьурай вичиз!

Утерянное свидетельство 
об окончании в 2019 году 9 
класса АСОШ №2 за номером 
00518001679493, выданное на 
имя Кадималиевой Амины 
Фаризовны СЧИТАТЬ НЕДЕЙ-
СТВИТЕЛЬНЫМ.

Утерянное свидетельство 
об окончании в 2019 году 9 
класса АСОШ №2 за номером 
00518001679482, выданное на 
имя Кадималиева Фейруза 
Фаризовича СЧИТАТЬ НЕ-
ДЕЙСТВИТЕЛЬНЫМ.

УКРАИН ДЯВЕДА ТЕЛЕФ 
ХЬАЙИ АХЦЕГЬВИ 

ТАМИРЛАН ИЛЬЯСОВАЗ 
БАХШНА

Ахцегь хуьруьн хва Тамирлан,
Боксер тир ам авай тIвар-ван,
Чанда ашкъи авай жаван,
МуьтIуьгъардай гьар пагьливан.

Шалбуздагъдин циферикай
Яд хъванавай кьегьал тир ам,
Цава авай гъетерик квай
Ахцегь хуьруьн са гъед тир ам.

Шаврилидин путул тир ам,
Ислягьвилин тIаратI гвай.
Акъажунрин майданда ам
Лувараллай лекь хьиз жедай.

Битмиш жезвай са багъ тир ам,
РикIе авай экуь девран,
Агакь тавур кутаз лишан
ТIварни лугьуз кIани рушан.

Самур вацIун яд хъванавай,
Шалбуздагъди илгьам ганвай,
Шарвили хьиз, игит тирди
Къалурна на, Тамирлан хва.

Фена Ватан хуьз гуьгьуьллуз,
Дяведин цIуз душманд хуруз,
Душмандивди гьуьжет тухуз,
КичIе хьанач игит хциз.

Вакай атай бед хабарди
Вир лезгийрин рикI къарсурна,
Вал рикI алай ярар дустар,
Сефил я къе кьил агъузна.

Чахъ игитар гзаф ава,
Вунни абрун жергедава,
Гьи патахъай рахайтIани,
Ви гьунаррин тариф ава.

Кьарайсузвал и дуьньяда
Инсанриз мад гьич тахкурай!
Хажалатар бес хьуй, дуьнья,
Хуш бахтарив чил ацIурай!


